
 «Կենսական նշանակության ճանապարհային ցանցի բարելավման ծրագրի լրացուցիչ ֆինանսավորում» վարկային համաձայնագրի թիվ 2 փոփոխություն»» նախագծի ստորագրման 

[bookmark: _Hlk5984827]2019թ. ապրիլի 3-ին տեղի են ունեցել բանակցություններ Հայաստանի Հանրապետության ու Վերակառուցման և զարգացման միջազգային բանկի միջև՝ Կենսական նշանակության ճանապարհային ցանցի բարելավման ծրագրի համար երկրորդ լրացուցիչ ֆինանսավորում ծրագրի ֆինանսավորման շուրջ: Նոր ծրագիրը հանդիսանում է ներկայում գործող Կենսական նշանակության ճանապարհային ցանցի բարելավման և Կենսական նշանակության ճանապարհային ցանցի բարելավման ծրագրի լրացուցիչ ֆինանսավորում ծրագրերի շարունակությունը: 
Նոր ծրագիրը հետապնդելու է նույն նպատակը, ինչ գործող ծրագրերը, սակայն նախագծով կատարվում են որոշ փոփոխություններ ու լրացումներ, մասնավորապես.
· Ծրագիրն իրականացվելու է ՀՀ տրանսպորտի, կապի և տեղեկատվական տեխնոլոգիաների նախարարության միջոցով, վարկային համաձայնագրից հանվել է «Հայավտոճանի տնօրինություն» ՊՈԱԿ և «ՏԾԻԳ» սահմանումները: Նախարարությունը պատասխանատու կլինի նախագծով նախատեսված ծրագրի իրականացման համար: Կապահովի Ծրագրի իրականացման համար անհրաժեշտ երաշխիքների, այդ թվում համապատասխան անձնակազմի պահպանումը, ինչպես նաև Ծրագրի կատարման ընթացակարգերը սահմանող փաստաթղթերի և ուղեցույցների թարմացումը, նոր ուղեցույցների մշակումը:  
· Ծրագիրը կշարունակի պահպանել ներկայիս երկու բաղադրիչները, սակայն կընդլայնվի, ներառելով նոր` թիվ 3 «Արտակարգ իրավիճակներում արձագանքում» բաղադրիչով, որը արտացոլվել է վարկային համաձայնագրում: Վարկային համաձայնագրում նշված բաղադրիչի իրականացման հետ կապված համապատասխան դրույթներ են ավելացել:
· Ծրագրի փակման ժամկետը 2019թ. դեկտեմբերի 30-ից երկարաձգվելու է մինչև 2021թ. դեկտեմբերի 30-ը:
· Վերանայվում է «Ծրագրի նկարագրություն» առդիրը` ծրագրի մեջ ներառվել են փոփոխություններ վերականգնվող ճանապարհահատվածի երկարության մասով` վերականգնվող ճանապարհների ընդհանուր երկարությունը նախատեսվել է 450 կմ:
· Որոշակի փոփոխություններ կան ծրագրի 2-րդ բաղադրիչի` Ճանապարհային երթևեկության անվտանգության ծրագրի իրականացում բաժնում` ներառվել է Ճանապարհային ոստիկանության անձնակազմի համար ճանապարհային անվտանգության կառավարման մասով տեխնիկական աջակցության և վերապատրաստման ծրագրերի տրամադրման հանձնառությունը: 
· Թարմացվել է Ծրագրի արդյունքների շրջանակը, որոշ ցուցանիշներ վերանայվել են, ինչպես նաև ավելացել են նոր ցուցանիշներ, որի արդյունքում վերանայվում է «Արդյունքների շրջանակ և մշտադիտարկում» հավելվածը:

Վերոնշյալով պայմանավորված ՀՀ տրանսպորտի, կապի և տեղեկատվական տեխնոլոգիաների նախարարությունը գտնում է, որ «Կենսական նշանակության ճանապարհային ցանցի բարելավման ծրագրի լրացուցիչ ֆինանսավորում» վարկային համաձայնագրի թիվ 2 փոփոխության ստորագրման անհրաժեշտությունը հիմնավորված է:  



ՀՀ տրանսպորտի, կապի և 
տեղեկատվական  տեխնոլոգիաների  նախարար`Հ.ԱՐՇԱԿՅԱՆ


image1.emf
X


